Mensahe 2
Naa ni Cristo ang Mga Yawe sa Kamatayon ug sa Hades

Basahong Kasulatan: Bug. 1:17-18; 10:7; 12:11; 15:1, 8;
Buh. 2:24; Fil. 3:10-11

I. “Ako ang Una ug ang Ulahi ug ang Buhi”—Bug. 1:17b-18a:

A. Angpagka-Unaug pagka-Ulahi ni Cristo nagpasabot nga humanon
Niya ang Iyang gisugdan.

B. Dili lang si Ginoong Jesus ang Una kondili ang Sinugdan sab, ug
dili lang ang Ulahi kondili ang Kataposan sab—21:6; 22:13:

1. Nagpaila ang Una nga walay nag-una Niya, ug ang Ulahi nga
walay nagsunod Niya.

2. Nagpakita ang Sinugdan nga Siyay gigikanan sa tanang bu-
tang, ug ang Kataposan nga Siyay kahingpitan sa tanang bu-
tang.

3. Ang gipasabot dinhi mao nga dili lang nga walay nag-una o nag-
sunod ba ni Ginoong Jesus, kondili walay gigikanan o kahingpi-
tan sab kon wala Siya.

C. Dili lang si Cristo ang Una ug ang Ulahi kondili ang Sinugdan ug
ang Kataposan sab; nagpasalig kini nato nga kay gisugdan man
Niya ang iglesiahanong kinabuhi, humanon gyod Niya kini—itandi
sa 2 Tim. 4:5:

1. Dili gyod biyaan ni Ginoong Jesus ang Iyang buhat nga wala
mahuman—Bug. 10:7; 15:1, 8.

2. Motuo gyod ang tanang iglesia lokal nga si Ginoong Jesus ang
Sinugdan ug ang Kataposan.

3. Humanon Niya ang Iyang gisugdan sa Iyang pahiuli.

D. Ang Cristo nga naglakaw taliwala sa kaiglesiahan, nga maoy Ulo
sa mga iglesia ug ang tag-iya niini, mao ang Buhi; busa, isip pag-
padayag sa Iyang Lawas, buhi, lunhaw, ug kusganon sab gyod ang
kaiglesiahan—2:1.

II. “Namatay Ko, ug ania karon, buhi Ko hangtod sa kahangto-
ran”—1:18a:

A. Namatay ang Ginoo ug nabuhi pag-usab—2:8.
B. Nisulod si Cristo sa kamatayon, apan dili kini makapugong Niya
(Buh. 2:24), kay Siya man ang pagkabanhaw (Juan 11:25).
C. Ang pagkabanhaw maoy pagpalugway sa mga adlaw sa Ginoo; mo-
lungtad Siya hangtod sa kahangtoran diha sa Iyang pagkabanhaw:
1. Si Jesucristo karon ang Buhi, nga naa sa pagkabanhaw.
2. Aron makapaambit si Cristo og kinabuhi, kinahanglan nga Buhi
Siya.
D. Ang pagkaimportante ni Cristo nga Buhi mao nga buhi Siya hang-
tod sa hangtod ug nabuhi sa sulod nato:
1. Gusto Niya nga biyaan nato ang tanang matang sa kamatayon
ug mobangon aron mahimong buhing iglesia.
2. Labi ta nga ma-buhi, labi sab nga mahimo tang panghimatuod
sa buhing Jesus—Bug. 12:11.

II1. “Niini niadto sab Siya [si Cristo] ug nagmantala ngadto sa mga
espiritu nga naa sa bilanggoan”—1 Ped. 3:19:



A. Ang mga espiritu dinhi wala magpasabot sa nawad-ag-lawas nga
mga espiritu sa mga tawong nangamatay nga gibilanggo sa Hades
kondili sa mga manulonda (mga espiritu ang mga manulonda—
Heb. 1:14) nga nahulog tungod sa pagsupil nila sa panahon ni Noe
ug gibilanggo sa ngitngit nga mga gahong, nagpaabot sa paghukom
sa dakong adlaw—2 Ped. 2:4-5; Jud. 6.

B. Sa namatay na si Cristo diha sa unod, niadto Siya sa bung-aw nga
walay kinutoban diha sa buhing Espiritu Niya nga pagkadios Niya
ning masupilong mga manulonda aron magmantala, sa pagdaog
sa Dios, nga nahuman sa pagpakatawo Niya diha ni Cristo ug sa
pagkamatay ni Cristo diha sa unod, batok sa laraw ni Satanas nga
bungkagon ang diosnong plano.

C. Nagpasabot ang bilanggoan (1 Ped. 3:19) sa Tartaro, sa lalom ug
ngitngit nga mga gahong, nga gibilanggoan sa hulog nga mga ma-
nulonda.

IV. “Nakita nako ang bituon nga natagak sa yuta gikan sa langit,
ug gihatag kaniya ang yawe sa gahong sa bung-aw nga walay
kinutoban”—Bug. 9:1-2; 11:7; 17:8; 20:1, 3:

A. Ang bituon sa Bugna 9:1 nagpasabot ni Satanas, nga itambog gi-
kan sa langit paingon sa yuta:

1. Gipakasama sa mga bituon ang mga manulonda—dJob 38:7;
Bug. 12:4.

2. Si Satanas, nga arkanghel, maoy Bituon sa Kabugason—Isa.
14:12.

B. “Kinsa may mokanaog ngadto sa bung-aw nga walay kinutoban?”
sa ato pa, aron mopasaka ni Cristo gikan sa mga minatay”—Rom.
10:7:

1. Sa Griyego gihubad ang pulong “bung-aw” og abyssos.

2. Gigamit kining pulonga sa Lucas 8:31 sa paghisgot sa puluy-
anan sa mga demonyo—vv. 27, 33, 35, 38.

3. Makita sab kini sa Bugna 9:1-2 ug 11 sa pagpasabot sa dapit nga
gulaan sa mga “dulon,” nga giharian ni Apolyon.

4. Sa Bugna 11:7 ug 17:8 nagtimaan kini sa dapit nga sak-an sa
mananap nga mapintas, ni Anticristo.

5. Sa Bugna 20:1 ug 3 nagtino kini sa dapit nga tambogan ug bi-
langgoan ni Satanas panahon sa millennium.

6. Sa Roma 10:7, nagpasabot kini sa dapit nga giduaw ni Cristo
sa pagkamatay Niya ug sa wala pa Siya mabanhaw, ug kining
dapita, segun sa Mga Buhat 2:24 ug 27, mao ang Hades kay gi-
padayag man sa Mga Buhat 2:24 ug 27 nga niadto si Cristo sa
Hades sa pagkamatay Niya ug nibangon gikan nianang dapita
sa Iyang pagkabanhaw.

7. Segun sa paggamit sa Biblia, ang pulong bung-aw nga walay
kinutoban nagpasabot kanunay sa dapit sa kamatayon ug sa
gahom sa kangitngit ni Satanas, nga mao ang ubos-ubos nga
mga bahin sa yuta (Efe. 4:9), nga gikanaogan ni Cristo sa pagka-
matay Niya, gidaog Niya, ug gikan niini nisaka Siya sa Iyang
pagkabanhaw.

V. Niingon si Ginoong Jesus sa Bugna 1:18b, “Nia Nako ang mga
yawe sa kamatayon ug sa Hades”:



A. Tungod sa pagkahulog ug sa sala sa tawo, nakasulod ang kamata-
yon ug nagbuhat karon sa yuta aron tigomon ang tanang masal-
anong tawo ug dad-on sila sa Hades, ang dapit nga gibutangan sa
mga patay.

B. Apan, diha sa iglesiahanong kinabuhi, wala na ta masakop sa ka-
matayon ug Hades—Fil. 3:10-11.

C. Giwala na ni Cristo ang kamatayon didto sa krus, ug gidaog Niya
ang Hades sa pagkabanhaw Niya:

1. Bisan naningkamot ang kamatayon kutob sa mahimo niini sa
pagkupot ni Cristo, wala gyod kini makahimo—Buh. 2:24.

2. Dios ug pagkabanhaw ang Cristo (Juan 1:1; 11:25), nga dunay
kinabuhing dili madaot (Heb. 7:16).

3. Kay ingon niana man Siya nga buhi sa walay kataposan, dili
makahawid Niya ang kamatayon.

4. Gitugyan ni Cristo ang Iyang Kaugalingon sa kamatayon, apan
dili gyod kini makapugong Niya; gidaog hinuon Niya ang kama-
tayon, ug nibangon Siya gikan niini.

5. Busa, alang ni Cristo, walay ikot ang kamatayon, ug walay ga-
hom ang Hades.

D. Kay si Cristo man ang naa sa iglesia nga Nagkupot sa mga yawe sa
kamatayon ug Hades, wala na gyod untay gahom ang kamatayon
ug Hades kanato.

E. Diha sa iglesiahanong kinabuhi naa sa kamot sa Ginoo ang mga
yawe sa kamatayon ug Hades.

F. Dili gyod ta makabatok sa kamatayon:

1. Dili gyod ta makakontrol niini.

2. Mosulod na ngani ang kamatayon, daghan gyod ang madaog
niini.

G. Kon hatagan nato ang Ginoo og luna, higayon, ug kagawasang mo-
lihok ug mobuhat diha nato, Siyay mokontrol sa kamatayon ug sa
Hades—Mat. 16:18; Bug. 20:14:

1. Kon walay luna si Ginoong Jesus diha sa iglesia, magmalampo-
son gyod dayon ang kamatayon ug magamhanan ang Hades nga
mokupot sa mga nangamatay.

2. Mahinungdanon nga makita nato nga naa ni Cristo ang mga
yawe, ang pagbulot-an, sa kamatayon ug Hades—Juan 5:27;
17:2; Bug. 12:10.

3. Nasakop Niya ang kamatayon, ug Siyay nagkontrol sa Hades.

H. Daygon gyod nato ang Ginoo nga naa ni Cristo ang mga yawe sa
kamatayon ug sa Hades—1:18; Heb. 13:15; 1 Ped. 1:7; Bug. 19:5-6.

